
COMUNICATO n. 2761 del 06/10/2021

Traduzionein mocheno

Vinfjorhundert van zboate Statut va Autonomi, an
bando ver detrentiner jungen artistn

An ollgamoa’ bando ver za gem bért asde jungen artistn toalnemmen en de zuazoln
gamocht ver dejungen aslem en Trentin, oder as hom sitz asn provinzallont, ver za
vour stelln projektn asn vinfjorhundert van zboate Statut va Autonomi: de provinzal
Junta hot u’ganommen der bando en vraita en ear ste to van schanmikeal, noen a
vourtschbinn van schual, universitet ont kultur asesor, sai’ kemmen semm galeick 140
tausnt euro ver naiorbetn ver en theater, ver de musik, ver en tonzn, ver de audiovisiv
ont ver devisivkunstn.

Sist der earste bando as geat no en artikl 28 bisvan provinzal gasetz as de kultural
orbetn ont iberhaup askearn en deiniziativ ver en vinfjorhundert van zboate Statut va
Autonomi ont as men schoa’ tschbinnt za stelln vour en an zboategen bando en 2022.
Men tschbinnt za gem bért en de jungen net lai abia de sélln as prauchen de kultur
ober abia de sélln as mochen de kultur ont asou meing vertiaven de gschicht va de
trentinisce gamoa’ schoft iber haup as de Autonomi. De vrong va paitrog barn meing
kemmen vour stellt vour de 31 van schanmikeal 2021 en Dinst orbetn ont kultural
produzion.

Tsechen as der bando der konnt kemmen gamocht ver an schouber kultural dinger, ver za schatzn de
projektn ist kemmen gamocht an orbetgrupp, as der kimmp nét zolt, ont de toalnemmer sai’ der viarer van
kultural orbetdinst va de autonome Provinz va Treat Claudio Martinelli, der viarer van Zentrum Dinstn
Kultural S. Chiara Francesco Nardelli, der viarer van Modernkunst Museum Gabriele Lorenzoni, der
voursteaner van Trentin Film Kommission Luca Ferrario, de viareren va de Fondazion van Storische
Museum van Trentin Sara Zanatta ont ver en Komitat ver en Vinfjorhundert van zboate Statut va autonomi
Elisa Berto.

| ber setz gamocht van Sprochtirl va de Tolgamoa'schoft Hoa Valzegu' ont Ber sntol
(Traduzione a cura dello Sportello linguistico della Comunita Alta Va sugana e Bersntol)

